
কে কথা কয়রে দেখা দেয় না,

নড়ে চড়ে হাতের কাছে

খুঁজলে জনম ভর মিলে না।






* * *





আছে যার মনের মানুষ মনে সে কি জপে মালা

অতি নির্জ্জনে ব’সে ব’সে দেখ্ছে খেলা।

কাছে র’য়ে ডাকে তারে, উচ্চস্বরে কোন পাগলা।

ওরে যে যা বোঝে তাই সে বুঝে থাকরে ভোলা,

যথা যার ব্যথা নেহাৎ, সেই খানেতে হাত ডলা মলা

ওরে তেমনি জেনে মনের মানুষ মনে তোলা।

যে জন দেখে সে রূপ করিয়ে চুপ রয় নিরালা

ও সে লালন ভেঁড়োর লোক জানানো হরি বোলা

মুখে হরি, হরি বোলা।






* * *





অটল মানুষ বইসা আছে, ভাব নাইরে তার চুপরে চুপ।






* * *

 (খ) মনের মানুষের পর আমরা অচিন পাখীর খবর পাই। ইহাও বাউলের একটি বিশিষ্ট লক্ষণ।






খাঁচার ভিতর অচিন পাখী

কেমনে আসে যায়।






* * *




মনের মনুরায় পাখী গহীনেতে চড়েরে

নদীর জল শুখায়ে গেলেরে

